
TIQXMMI MTU Buxoro tabiiy resurslarni boshqarish instituti 

Annotatsiya. Ushbu maqolada Buxoro viloyatining Vobkent tumanida 

joylashgan “Garden Buxoro Agroklaster” MChJ yerlarining oʻtloqi allyuvial, 

mexanik tarkibi oʻrta qumoq tuproqlari sharoitida dala tajribalarini oʻtkazish 

uslublari va tizimi ishlab chiqilgan.  

Kalit so'zlar: bog’, olma, suv, sug’orish me’yori, sug’orish soni, sug’orish 

muddati, yog’ingarchilik, iqlim, tizim. 

Аннотация. В данной статье разработаны методика и система 

проведения полевых опытов в условиях лугово-аллювиальных 

среднепесчаных почв механического состава ООО «Агрокластер «Сад 

Бухара», расположенного в Вобкентском районе Бухарской области. 

Ключевые слова: сад, яблоня, вода, норма орошения, число поливов, период 

орошения, осадки, климат, система. 

Abstract. In this article, the methods and system of conducting field experiments 

in the conditions of meadow alluvial, mechanical composition medium sand 

soils of "Garden Bukhara Agrocluster" LLC located in Vobkent district of 

Bukhara region are developed. 

Key words: garden, apple, water, irrigation rate, irrigation number, irrigation 

period, rainfall, climate, system. 

Tajriba maydonida ilmiy izlanishlar olib borilgan davrida iqlim sharoitlari 

koʻp yillik koʻrsatgichlaridan farq qildi: havo harorati 19.8 S, havo namligi 41 

%, jami yogʻinlar miqdori 150 mm, yillik bugʻlanish 1298, shu jumladan, 

vegetasiya davri mobaynida bugʻlanish 1002 ni tashkil etdi. 2019-2021-yillarda 

bu koʻrsatgichlar quyidagicha boʻldi: havo  harorati 18.51 va 17.920S; havo 

namligi 57.12%, 56.42% va bugʻlanish 59.72%, 41.7%, yogʻinlar miqdori 

110.3-175.6 mm. Belgilangan oʻzgarishlar sugʻorishlar muddati va me'yorlariga 

ta'sir koʻrsatdi. 

Tajriba dalasida olma bogʻini tomchilatib sugʻorish texnologiyasidagi 

maqbul sugʻorish tartibi 2019-2021 yillar davomida Buxoro viloyatining 

Vobkent tumani “Garden Buxoro Agroklaster” MChJ yerlarining oʻtloqi 

alyuvidial, mexanik tarkibi oʻrta qumoq tuproqlari sharoitida quyidagi tizimda 

olib borildi. (1-jadval) 

Tijriba tizimi 

1-jadval 

V
ar

ia
n

tl
a

r 

Sugʻorish 

texnologiyalari 

Sugʻorish texnikasi 

elementlari 

Tuproqning sugʻorish 

oldi namligi, ChDNS 

ga nisbatan, % 

1 Egatlab sugʻorish, 

nazorat 

Egat uzunligi 200m Faktik kuzatuvlar 

2  

Tomchilatib 

sugʻorish 

texnologiyasida 

sugʻorish 

Sugʻorish quvuri 

uzunligi 200m 

70-75-60 

3 70-80-65 

4 Sugʻorish quvuri 

uzunligi 250m 

70-75-60 

5 70-80-65 

6 Sugʻorish quvuri 

uzunligi 300m 

70-75-60 

7 70-80-65 

Tajriba dalasida olma bogʻini mahalliylashtirilgan tomchilatib sugʻorish 

texnologiyasini 2019-2021-yillar davomida agrotexnik tadbirlarga rioya qilingan 

holda amalga oshirildi, ya'ni shakl berish, oziqlantirish, hashoratlarga qarshi 

kurash, sugʻorish va hosildorlikni yigʻishtirib olish ishlari amalga oshirildi. 

Tajriba tizimiga asosan, dala tajriba ishlari 7 ta variantda va 3 ta 

qaytariqlarda amalga oshirildi. Boʻlaklar oʻlchami quyidagicha: qator uzunligi 

Le=300 m, qatorlar orasidagi masofa 3 m, qator soni 4 ta, shundan 2 tasi hisobiy 

qatorlar, qolgani himoya qatorlari, u holda birinchi variant maydoni 

4X3x200=2400 m2, ikkinchi variant maydoni 4X3x200=2400 m2, uchunchi 

variant maydoni 4X3x200=2400 m2, toʻrtinchi variant maydoni 4X3x250=3000 

m2, beshinchi variant maydoni 4X3x250=3000 m2, oltinchi variant maydoni 

4X3x300=3600 m2, etinchi variant maydoni 4X3x300=3600 m2, umumiy tajriba 

maydoni 2400+2400+2400+3000+3000+3600+3600=20400 m2, 2.04 ga va 

tajriba tizimi sxemasi.  



"International scientific conference on the topic 
"EFFECTIVENESS OF USING INNOVATIVE TECHNOLOGIES IN AGRICULTURE AND 

WATER MANAGEMENT" 
2024 year The 22-23 rd of February Bukhara 

https://tiiamebb.uz 
https://uz-conference.com 

113 

 
1-rasm. Tadqiqot olib borilgan dalaning joylashuv sxemasi 

 Izoh: V1- 1-variant (nazorat varianti); Q1, Q2 va Q3 – birinchi, ikkinchi  

va uchunchi qaytariqlar; V 2, V 3, V 4, V 5, V 6, V 7 chi tomchilatib sugʻorish 

variantlari 

Tajriba maydonida quyidagi kuzatish, oʻlchov va tahlillar olib borildi:  

‒  tuproqning morfologik tuzilishi tajriba qoʻyishdan oldin oʻrganildi. Buning 

uchun  sizot  suvlari  sathigacha  boʻlgan  chuqurlikda  tuproq kesmasi qazilib, 

genetik qatlamlar boʻyicha tuproqning morfologiyasi aniqlandi. 

‒tuproqning mexanik tarkibi genetik qatlamlar boʻyicha 1 m. chuqurlikgacha 

tuproq  kesmasidan  olingan  namunalarda  N.A.Kachinskiy uslubida aniqlandi.  

‒  tuproqning  hajmiy  masasi  buzilmagan  namunalar  olish  yoʻli  bilan 

aniqlandi.  Har  yili  oʻsuv  davrining  boshi  va  oxirida 3  takrorlanishda,  

tajriba  variantlarining har 10 smli  tuproq qatlamlari boʻyicha 1 metrgacha 

chuqurlikda oʻrganildi.  

‒  tuproqning 6 soat davomidagi suv oʻtkazuvchanligi har yili tajriba boshi va 

oxirida barcha variantlar boʻyicha oʻrganildi.  

‒    tuproqning  cheklangan  dala  nam  sigʻimi    ChDNS  2x2  metr  

oʻlchamdagi maydonga ramka qoʻyish yoʻli bilan tajriba boshida oʻrganildi.  

‒  tuproqning  namligi  sugʻorishlardan  oldin  sistematik  ravishda termostatda 

quritish yoʻli bilan aniqlab borildi. Tuproq namunalari har bir variantda  3  ta  

qaytariqda  1,0  metrli  qatlamning  har  10  sm  qatlamlaridan olinib, tahlil 

qilindi.  

‒  sugʻorish  muddati  va  me'yorlarini  aniqlashda  tajriba  sxemasiga muvofiq 

tuproqning ChDNS va sugʻorishlardan oldingi namligi farqi boʻyicha S.N.Rijov 

formulasi boʻyicha hisoblandi.  

‒  tajriba dalasiga  berilayotgan  suv  miqdori  nazorat varianti Chippoletti  

(VCh‒50)  suv oʻlchagichlari yordamida hisobga olib borildi.  

‒  sizot  suvlari  sathining  oʻzgarishi  tajriba  maydonida  oʻrnatilgan  3 ta 

kuzatuv quduqlari yordamida aniqlab borildi. Quvurlar 40 mm diametrda boʻlib, 

2,5 metr chuqurlikka oʻrnatildi. Quvurlarning quyi 1,2 metrli qismi gʻalvirak 

teshikchalardan iborat boʻlib, ular filtr (kapron material) bilan oʻralgan. Sizot 

suvlari sathi har 10 kunda 1 marta oʻlchab borildi.  

‒ sizot suvlarining minerallashganlik darajasini aniqlash. Barcha kuzatuv 

quduqlari boʻyicha shoʻr yuvishdan oldin va shoʻr yuvish toʻliq tugagandan 

keyin hamda oʻsuv davrining oxirida aniqlandi, (quruq qoldiq, xlor‒ioni va 

sulfat) miqdorlari aniqlandi.  

‒ tuproqni tuz rejimini aniqlash. Tadqiqotning boshlanishida bogʻning oʻsuv 

davri boshida va oxirida har bir dala va variantlar boʻyicha tuproq namunalari 

olinib, quruq qoldiq, xlor-ioni va sulfat miqdori aniqlab borildi, (0‒30; 30‒50; 

50‒70 va 70‒100 sm. da).  

‒ tajriba qoʻyishdan oldin tuproqning 0-30, 30-50 sm qatlamlaridagi gumus 

miqdori I.V.Tyurin usulida, azot va fosforning umumiy miqdorlari 

L.P.Grisenko, I.M.Malseva usulida, nitratli azot kalorimetr usulida, harakatchan 

fosfor B.P.Machigin, almashinuvchi kaliy esa P.V.Protasov usulida aniqlandi.  

‒ barcha agrokimyoviy tahlillar «Методика агрохимических анализов почв и 

растений » asosida amalga oshirildi.  

Tajriba maydonidagi olma koʻchatlarini sugʻorish, oziqlantirish va boshqa 

agrotexnik tadbirlar Paxta seleksiyasi, urugʻchiligi va yetishtirish 

agrotexnologiyalari ilmiy-tadqiqot institutining “Dala tajribalarni oʻtkazish 

uslublari” (PSUEAITI 2007 yil) qabul qilingan uslublari asosida olib borildi.  

«Golden» navli olma uchun jami potensial bugʻlanishni biz N.I.Ivanovning xavo 

namligi va xaroratini hisobga oluvchi formulasi boʻyicha aniqladik  

E0=0,0018*0,8*(25+t1)
2*(100-𝛼1) 

Bu yerda: E-bugʻlanish, mm/ga 

t-oʻrtacha harorat, 0S 

𝛼-hisob davri mobaynida havoning nisbiy namligi %. 

